Տեղեկանք
 «Էլեկտրոնային եղանակով հարկային հաշիվների դուրսգրման, հարկային հաշիվների ձևերի տպագրության, հարկային մարմնից հարկային հաշիվների ձեռքբերման, հարկային հաշիվների սերիայի և համարի գեներացման կարգերի, հարկային հաշիվների ձևերի գնի սահմանման մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության վերաբերյալ
«Էլեկտրոնային եղանակով հարկային հաշիվների դուրսգրման, հարկային հաշիվների ձևերի տպագրության, հարկային մարմնից հարկային հաշիվների ձեռքբերման, հարկային հաշիվների սերիայի և համարի գեներացման կարգերի, հարկային հաշիվների ձևերի գնի սահմանման մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
Տեղեկանք
«Էլեկտրոնային եղանակով հարկային հաշիվների դուրսգրման, հարկային հաշիվների ձևերի տպագրության, հարկային մարմնից հարկային հաշիվների ձեռքբերման, հարկային հաշիվների սերիայի և համարի գեներացման կարգերի, հարկային հաշիվների ձևերի գնի սահմանման մասին» ՀՀ կառավարության ընդունման արդյունքում պետական բյուջեի ծախսերի կամ եկամուտների ավելացման վերաբերյալ
Հարկային հաշիվների դուրս գրման նոր համակարգի ներդրումը, որի համար անհրաժեշտ կարգերը նախատեսվում է սահմանել «Էլեկտրոնային եղանակով հարկային հաշիվների դուրսգրման, հարկային հաշիվների ձևերի տպագրության, հարկային մարմնից հարկային հաշիվների ձեռքբերման, հարկային հաշիվների սերիայի և համարի գեներացման կարգերի, հարկային հաշիվների ձևերի գնի սահմանման մասին» ՀՀ կառավարության որոշման նախագծով կպահանջի կատարել 190 մլն. դրամի չափով ծախսեր : Այդ գումարը հատկացվել է  ՀՀ ԿԱ ՊԵԿ-ին` ՀՀ կառավարության 03.06.2010թ. թիվ 682-Ա որոշմամբ: Հարկային հաշիվների դուրս գրման նոր համակարգի կիրառումը ենթադրում է կիրառվելիք ծրագրային ապահովման  սպասարկում, որի համար տարեկան կպահանջվի …. մլն. դրամ : Հարկային հաշիվների դուրս գրման նոր համակարգի ներդրման արդյունքում կկրճատվեն անապրանք հարկային հաշիվների դուրս գրման, ապրանքների մատակարարման կամ ծառայության մատուցման գործարքը կատարելուց հետո հարկային հաշիվների ոչնչացման միջոցով ԱԱՀ-ով հարկվող շրջանառությունը (միաժամանակ` իրացման շրջանառությունը) թաքցնելու, ինչպես նաև ավելացված արժեքի հարկի անհարկի հաշվանցումների դեպքերը : Հարկային հաշվների դուրս գրման կարգի կիրառումը կապահովի պետական բյուջեի եկամուտների աճ, որի մեծությունը հաշվարկել անհնարին է` համապատասխան տվյալների բացակայության պատճառով:  
Հիմնավորում
«Էլեկտրոնային եղանակով հարկային հաշիվների դուրսգրման, հարկային հաշիվների ձևերի տպագրության, հարկային մարմնից հարկային հաշիվների ձեռքբերման, հարկային հաշիվների սերիայի և համարի գեներացման կարգերի, հարկային հաշիվների ձևերի գնի սահմանման մասին» ՀՀ կառավարության որոշման նախագծի ընդունման անհրաժեշտության վերաբերյալ
1. «Ավելացված արժեքի հարկի մասին» ՀՀ oրենքի 20-րդ հոդվածին համապատաuխան` ՀՀ կառավարությունը պետք է սահմանի էլեկտրոնային եղանակով հարկային հաշիվների դուրս գրման, հարկային մարմնի կողմից տրամադրվող հարկային հաշիվների ձևերի տպագրության և հարկային մարմնից այդ հաշիվների ձեռքբերման, հարկային հաշվի սերիայի և համարի գեներացման կարգերը, ինչպես նաև այդ հարկային հաշիվների ձևերի գինը: ՀՀ կառավարությունը պետք է սահմանի նշված հոդվածով սահմանված պահանջներին համապատասխանող հարկային հաշիվների դուրսգրումն ու հաշվառումն ապահովող այլ կարգերը: 

ՀՀ կառավարության որոշման ընդունման անհրաժեշտությունը պայմանավորված է ոչ միայն այն հանգամանքով, որ նման որոշման ընդունում ուղղակիորեն նախատեսված է օրենքով, այլև նրանով, որ հարկային հաշիվների դուրս գրման օրենքով սահմանված կարգը կարող է գործել միայն ՀՀ կառավարության կողմից սահմանված` համապատասխան կարգերի առկայության դեպքում:  

Ներկայացվող ՀՀ կառավարության որոշման նախագծով սահմանվում են`

- էլեկտրոնային եղանակով հարկային հաշիվների դուրս գրման կարգը, 

- հարկային հաշիվների ձևերի տպագրության և հարկային մարմնից հարկային հաշիվների ձևերի ձեռքբերման կարգը,

- հարկային հաշիվների սերիայի և համարի գեներացման կարգը: 

2. Որոշման նախագծով սահմանվում է, որ էլեկտրոնային եղանակով հարկային հաշիվներ դուրս են գրվում հարկային մարմնի հարկային հաշիվների համակարգի միջոցով:

Էլեկտրոնային եղանակով հարկային հաշիվները կարող են դուրս գրվել 3 ձևերով` 

1) ինտերնետային կապի միջոցով իրական ժամանակում հարկային հաշիվների դուրս գրում, 

2) առանց ինտերնատային կապի կիրառման հարկային հաշիվների դուրս գրում, 

3) հարկային մարմնից ստացված հարկային հաշիվների սերիա-համարներով հարկային հաշիվների դուրս գրում` հարկ վճարողների կողմից կիրառվող հաշվարկային փաստաթղթերի դուրս գրման հատուկ համակարգչային ծրագրերով: 

Էլեկտրոնային եղանակով դուրս գրվող հարկային հաշիվները պետք է պարունակեն չկրկնվող և սահմանված կարգով գեներացված սերիա և համար, որը հանդիսանում է հաշիվը նույնականացնող հիմնական վավերապայմանը: 

Հարկային մարմնում հաշվառվում է էլեկտրոնային եղանակով հարկային հաշիվների դուրս գրման համար հարկ վճարողին սերիա-համարների տրամադրումը, օգտագործումը, հետ վերադարձը և անվավեր ճանաչումը:
Էլեկտրոնային եղանակով հարկային հաշիվներ կարող են դուրս գրվել միայն հարկային մարմնի հետ համապատասխան ձևի էլեկտրոնային հարկային հաշիվներ դուրս գրելու վերաբերյալ պայմանագրի  կնքված լինելու դեպքում: 
Էլեկտրոնային եղանակով դուրս գրվող հարկային հաշիվների վերաբերյալ հարկային մարմին տեղեկություններ չեն ներկայացվում: 

3. Հարկային հաշիվների ձևերի տպագրության և հարկային մարմնից հարկային հաշիվների ձևերի ձեռքբերման կարգով մասնավորապես սահմանվում են, որ 

- հարկային մարմնի կողմից հարկային հաշիվների ձևերը տպագրվում և տրամադրվում են հարկ վճարողին սպասարկող հարկային (տարածքային) տեսչությունում: Հարկային հաշիվների ձևերը տպագրվում են լազերային տպիչներով երկուական օրինակով` նույն սերիա-համարով: 

- հարկային տեսչությունից հարկային հաշիվների ձևեր ստանալու համար հարկ վճարողը ներկայացնում է հայտ` հարկային մարմնի սահմանած ձևով, և հարկային հաշիվների ձևերի ձեռքբերման համար վճարած գումարը հաստատող փաստաթղթի  (վճարման անդորրագրի) պատճենը:

- հարկային հաշիվների ձևերը հարկ վճարողին են տրամադրվում հայտի ստացման օրվանը հաջորդող երեք աշխատանքային օրվա ընթացում:

- եռամսյակի համար հարկային հաշիվների ձևերի պահանջվող քանակը չպետք է գերազանցի հարկ վճարողի կողմից եռամսյակի ընթացքում սովորաբար դուրս գրվող հարկային հաշիվների քանակության 120 տոկոսը: 

- հարկային հաշիվների ձևերը խիստ հաշվառման փաստաթղթեր են, և հարկ վճարողը և հարկային մարմինը վարում են ստացված (տրամադրված) հարկային հաշիվների ձևերի հաշվառում:

- հարկային հաշիվների ձևերի տպագրության ծախսերը իրականացվում են հարկ վճարողների կողմից կատարված վճարումներից առաջացած միջոցների հաշվին:

4. Որոշման նախագծով սահմանվում են նաև հարկային մարմնից հարկային հաշիվերի ձևերի ձեռքբերման համար գումարների  վճարման և գնի որոշման կարգը: Մասնավորապես սահմանվում է, որ
- հարկային հաշիվների ձևերի ձեռք բերման համար գումարը վճարվում է այդ նպատակով բացված գանձապետական հաշվին` մինչև հարկային հաշիվների ձեռքբերումը,

- հարկային մարմնից հարկային հաշիվների ձևերի ձեռքբերման գինը սահմանվում է օրացուցային տարվա սկզբից առնվազն 2 ամիս առաջ: Գինը որոշվում է ՀՀ կառավարությանն առընթեր պետական եկամուտների կոմիտեի կողմից ներկայացված հարկային հաշիվների ձևի  տպագրության վրա կատարվող ծախսերի նախահաշվի հիման վրա: 

